
КОМИ РЕСПУБЛИКАСА ЮРАЛЫСЬЛÖН ИНДÖД
Коми Республикаса Юралысь бердын Ветеранъяслöн могъяс кузя координационнöй сöвет йылысь

Шуа:
1. Лöсьöдны Коми Республикаса Юралысь бердын Ветеранъяслöн могъяс кузя координационнöй сöвет да вынсьöдны сэтчö пырысьяссö 1 №-а содтöдын индöм серти.

2. Вынсьöдны Коми Республикаса Юралысь бердын Ветеранъяслöн могъяс кузя координационнöй сöвет йылысь положение 2 №-а содтöдын индöм серти.

Коми Республикаса Юралысь                                                    В.Торлопов

Сыктывкар

2007 вося ноябр 30 лун

99 №

ВЫНСЬÖДÖМА
Коми Республикаса Юралысьлöн

2007 во ноябр 30 лунся 99 №-а Индöдöн

(1 №-а содтöд)

Коми Республикаса Юралысь бердын Ветеранъяслöн могъяс кузя координационнöй сöветö

	Коми Республикаса Юралысь (Координационнöй сöветса веськöдлысь)

	Чернов А.Л.
	-
	Коми Республикаса Юралысьöс вежысь (Координационнöй сöветса веськöдлысьöс вежысь)

	Пасечник А.Б.

	Коми Республикаса Юралысьлöн сöветник (Координационнöй сöветса кывкутысь секретар)

	Коми Республикалöн военнöй комиссар (сёрнитчöм серти)

	"Афганистанын, Чечняын да мукöд локальнöй войнаын пöгибнитöмъяслöн семьяяс сöвет" Коми республиканскöй общественнöй организацияса веськöдлысь (сёрнитчöм серти)

	Гольчевский В.И.

	Мурашко М.А.
	-
	Коми Республикаса йöзлысь дзоньвидзалун видзöм кузя министр

	Новокшанов А.Н.
	-
	"Боевöй братство" Ветеранъяслöн ставроссияса общественнöй организациялöн Коми республиканскöй юкöнувса юрнуöдысь (сёрнитчöм серти)

	Прокашев В.Н.
	-
	Военнослужащöйяслы да военнöй службаысь уволитöм гражданалы социальнöй отсöг сетан Коми республиканскöй общественнöй фондса олöмö пöртысь директор (сёрнитчöм серти)

	Прошутинский В.В.
	-
	Вооружённöй Вынъясса ветеран пенсионеръяслöн региональнöй общественнöй организацияса веськöдлысь (сёрнитчöм серти)

	Сажин К.А.
	-
	Коми Республикаса йöзлы отсöг сетан агентствоса юрнуöдысь

	Степанов А.В.
	-
	"СПАС" братство Россияса казакъяс союзлöн "Усть-Сысольскöй" станицаса атаман (сёрнитчöм серти)

	Струтинская Н.Л.
	-
	Коми Республикаса йöзöс велöдöм да вылыс тöдöмлун сетöм кузя министр

	Хабаров С.Н.
	-
	Афганистанын войнаса инвалидъяслöн ставроссияса общественнöй организациялöн Коми республиканскöй организацияса веськöдлысь (сёрнитчöм серти)


ВЫНСЬÖДÖМА

Коми Республикаса Юралысьлöн

2007 во ноябр 30 лунся 99 №-а Индöдöн

(2 №-а содтöд)

Коми Республикаса Юралысь бердын Ветеранъяслöн могъяс кузя координационнöй сöвет йылысь

ПОЛОЖЕНИЕ

1. Коми Республикаса Юралысь бердын Ветеранъяслöн могъяс кузя координационнöй сöвет (водзö – Сöвет) лоö Коми Республикаса Юралысь бердын сöвещайтчан органöн, кодöс лöсьöдöма сы могысь, медым водзвыв видлавны Коми Республикаын ветеранъяслысь могъяссö да дасьтыны лöсялана вöзйöмъяс Коми Республикаса Юралысьлы видлалöм вылö.

2. Аслас уджын Сöвет мыджсьö Россия Федерацияса Оланподув, федеральнöй оланпасъяс да Россия Федерацияса мукöд нормативнöй правовöй акт вылö, Коми Республикаса Оланподув, Коми Республикаса оланпасъяс да Коми Республикаса мукöд нормативнöй правовöй акт вылö, а сідзжö тайö Положение вылö. 
3. Сöвет уджалö öтвыв ветеранъяслöн  общественнöй организацияяскöд, государственнöй власьт да меставывса асвеськöдлан органъяскöд, мукöд государственнöй органкöд да мукöд организациякöд.

4. Сöвет котыртсьö веськöдлысьысь, веськöдлысьöс вежысьысь, кывкутысь секретарысь да Сöветö пырысьясысь. Сöветö пырöны Коми Республикаса министерствоясысь да олöмö пöртысь власьт мукöд органысь йöз, а сідзжö водзвыв сёрнитчöм серти общественнöй организацияясысь, меставывса асвеськöдлан органъясысь, мукöд государственнöй органысь да мукöд организацияысь йöз.

Сöветö пырысьясöс вынсьöдö да вежö Коми Республикаса Юралысь.
5. Сöветлöн медшöр могъяс:

1) водзвыв видлавны Коми Республикаын ветеранъяслысь могъяссö да дасьтыны лöсялана вöзйöмъяс, медым найöс индöм ногöн сетны Коми Республикаса Юралысьлы видлалöм вылö;
2) дасьтыны ветеранъяс кузя государственнöй социальнöй политика бурмöдöм да сöвмöдöм кузя вöзйöмъяс да рекомендацияяс да индöм ногöн пыртны найöс Коми Республикаса Юралысьöн видлалöм вылö;
3) индöм ногöн участвуйтны Коми Республикаса оланпас да Коми Республикаса мукöд нормативнöй правовöй акт балаяс, сы лыдын ветеранъяслы социальнöй отсöг сетан да найöс реабилитируйтан республиканскöй торъя мога уджтас балаяс лöсьöдöмын;

4) дасьтыны Коми Республикаын ветеранъяслöн могъяс кузя аналитическöй материалъяс, экспертнöй кывкöртöдъяс.

6. Сöвет сылы сетöм могъяссö олöмö пöртöм могысь вермö:

1) индöм ногöн корны да босьтны Коми Республикалöн министерствоясса да олöмö пöртысь власьт мукöд органса, мукöд государственнöй органса, меставывса асвеськöдлан органъясса да организацияясса юрнуöдысьяссянь Сöветлы уджавны колана документъяс да материалъяс;

2) сёрнитчöм серти индöм ногöн корны Сöветлöн заседаниеяс вылö Коми Республикаса министерствоясысь да олöмö пöртысь власьт мукöд органысь йöзöс, экспертъясöс, йöзлы юöр сетан средствоясысь, общественнöй организацияясысь, меставывса асвеськöдлан органъясысь да организацияясысь йöзöс, медым чукöртны ветеранъяслöн могъяс кузя юöр. 
7. Сöвет ассьыс могъяссö олöмö пöртöм могысь вермö котыртны уджалан группаяс.

8. Сöветлöн уджöн юрнуöдö Сöветса веськöдлысь, а кор сійö абу, сылöн тшöктöм серти – Сöветса веськöдлысьöс вежысьысь öти.

9. Сöветса веськöдлысь:

1) котыртö Сöветлысь медшöр могъяс олöмö пöртöм;

2) вынсьöдö Сöветлысь уджалан план;

3) индö Сöвет заседаниелысь нуöдан места да кад;

4) вынсьöдö Сöвет заседаниелысь сёрнитантор;

5) нуöдö Сöветлысь заседание;

6) кырымалö Сöвет заседаниелысь сёрнигижöдъяс, сыысь выпискаяс да Сöветлысь мукöд документ;

7) Сöветлöн заседаниеяс вылын могъяс видлавны дасьтöм могысь индöм ногöн котыртö Сöветлысь да ветеранъяслöн общественнöй организацияяслысь, Коми Республикаса олöмö пöртысь власьт органъяслысь, мукöд государственнöй органлысь, меставывса асвеськöдлан органъяслысь да мукöд организациялысь öтувъя удж;  

8) сетö Сöветса веськöдлысьöс вежысьяслы да Сöветса кывкутысь секретарлы быть олöмö пöртöм вылö поручениеяс;
9) видзöдö Сöветлысь решениеяссö олöмö пöртöм бöрся.
10. Сöветса кывкутысь секретар:

котыртö Сöветса уджалан план дасьтöм, гижö Сöветса заседаниеяслысь сёрнитантор, дасьтö Сöветса заседаниеяс кежлö материалъяс да Сöветса решениеяслысь балаяс;

юöртö Сöветö пырысьяслы Сöветлысь öчереднöй заседание нуöдан места, кад да сы вылын сёрнитантор йылысь, могмöдö найöс колана справочнöй да юöртана материалъясöн;

оформляйтö Сöветса заседаниелысь сёрнигижöдъяс да Сöветлысь решениеяс;

докладывайтö примитöм решениеяс да вынсьöдöм уджалан планъяс олöмö пöртöм йылысь ;

видзö да обрабатывайтö Сöветлысь документъяс.

11. Сöветö пырысьяс сетöны Сöветлöн уджалан план кузя, Сöвет заседаниеса сёрнитанторъяс кузя да юалöмъяс видлаланног кузя, корöм йöз кузя вöзйöмъяс, участвуйтöны Сöветса заседаниеяс вылö материалъяс дасьтöмын да Сöветлысь решение балаяс дасьтöмын.
12. Сöвет заседаниелысь сёрнитанторсö лöсьöдö Сöветса веськöдлысь Сöветö пырысьяслысь вöзйöмъяссö тöд вылö босьтöмöн.
13. Сöветса заседаниеяс нуöдсьöны колана дырйи, но куим тöлысьнас öтчыдысьысь оз гежöдджыка. 
14. Сöветлöн заседаниеыс вына, кор сэтчö пырысьяслöн лыдыс джынсьыс унджык. 
15. Сöветса решение примитсьö заседание вылын Сöветö пырысьяс лыдысь участвуйтысьяслöн унджык гöлöс серти. Кор гöлöс лыдыс öткодь, решайтан гöлöс правоыс сетсьö Сöветса веськöдлысьлы, а кор сійö абу – Сöветса заседание вылын веськöдлысь Сöветса веськöдлысьöс вежысьлы.   
16. Сöветлöн решениеясыс да вöзйöмъясыс вöзъянаöсь.
17. Сöветлöн решениеяс оформитсьöны сёрнигижöдъясöн, мыйясöс кырымалö Сöветса веськöдлысь либö сійöс вежысь, коді веськöдлö Сöветса заседание вылын. Сёрнигижöдсö оформитö Сöветса кывкутысь секретар да заседание нуöдан лунсянь 10 уджалан лунысь оз сёрöнджык мöдöдö Коми Республикаса олöмö пöртысь власьт органъяслы, мукöд колана органлы да организациялы, Сöветö пырысьяслы.  
18. Сöветлысь уджсö организационно-техническöй боксянь да документъясöн могмöдö Коми Республикаса Юралысьлöн да Коми Республикаса Правительстволöн Администрация. 
вудж. Исакова

